
Lembaga Pembangunan Indus-
tri Pembinaan Malaysia (CIDB)
mencadangkan penggunaan
Informasi Permodelan Bangu-
nan (BIM) diwajibkan dalam
projek tertentu membabitkan
sektor swasta tertentumenjelang
2020.

Ketua Eksekutifnya, Datuk
Ir Ahmad Asri Abdul Hamid,
berkata langkah itu bertujuan
menggalakkan penerimaan
pendigitalan oleh peneraju in-
dustri memandangkan Malaysia
sedangmelangkahmasuk ke era
revolusi industri keempat 4.0.

“Cadangan itu berada di
bawah Program Transformasi
Industri Pembinaan, tetapi
kami belum menentukan tem-

poh (penguatkuasaan) kerana
penerimaannya belum meluas
walaupun kami sudah mem-
perkenalkan penggunaan BIM,”
katanya kepada pemberita
pada Persidangan Transformasi
Pembinaan Antarabangsa 2019
yang kedua, semalam.

BIM disalah tafsir
Ketika ini, hanya beberapa sya-
rikat besar sahaja yang meng-
gunakan BIM, manakala dalam
sektor awam, iamuladiwajibkan
pada tahun ini, namun hanya
membabitkan projek bernilai
RM100 juta dan ke atas.

“BIM sudah disalah tafsir,
ia bukanlah suatu seni atau
lukisan Autocad, sebaliknya

CIDB syor projek swasta guna BIM
ia pembinaan bangunan atau
infrastruktur yang dibuat secara
digital.

“Jadi, apabila kami menja-
lankan pelaksanaan dalam ben-
tuk digital, sebarang masalah
yang timbul boleh diselesaikan
serta-merta. Oleh itu, masalah
mampu diselesaikan pada pe-
ringkat perancangan dan reka
bentuk menerusi perisian dan
ini tidak membabitkan kos,
sebaliknya, jika masalah di-
jumpai ketika pembinaan, ia
akan meningkatkan harga dan
pembinaan akan terlewat,”
katanya.

Mudahkan guna IBM
Penggunaan sistem BIM juga

akan membantu memendekkan
tempoh kelulusan perancangan
dan pembinaan bangunan.

Terdahulu dalam kata-kata
aluan beliau yang bertemakan
‘Pembinaan Melangkaui 2020’,
Ahmad Asri berkata, kerajaan
sudah mengambil beberapa
langkah untuk memudahkan
penggunaan BIM, termasuk
mewujudkanPusatmyBIMPusat
sebagai pusat rujukan, sokongan,
perkhidmatan dan pembinaan
keupayaan sehenti.

Katanya, latihan teknikal
tetap sedang dijalankan, terma-
suk bekerjasama dengan bebera-
pa buah universiti bagi melatih
generasi pekerja binaan.

